
2023 - yil 18 - noyabr 413-13-0-Q/23 Qoraqalpog‘iston Respublikasi
Vazirlar Kengashi

Qoraqalpog‘iston Respublikasida qishloq xo‘jaligi sohasi tormoqlarini
rivojlantirish hamda mavjud imkoniyatlardan kelib chiqib mahsulot

yetishtirish hajmlarini oshirish bo‘yicha

 

Qishloq  xo‘jaligini  rivojlantirish  bo‘yicha  belgilangan  vazifalarni  amalga
oshirish, mavjud resurslardan samarali foydalanish orqali oziq-ovqat mahsulotlari
ishlab chiqarish hajmlarini ko‘paytirish, ichki bozorda aholi talabini ta’minlash va
narxlar  barqarorligini  saqlash  hamda  qishloq  xo‘jaligi  mahsulotlari
yetishtiruvchilarni  iqtisodiy  va  moliyaviy  qo‘llab-quvvatlash  maqsadida
Qoraqalpog‘iston  Respublikasi  Vazirlar  Kengashi

QAROR  QILADI:

1. Qishloq xo‘jaligi tormoqlaridagi mavjud imkoniyatlardan kelib chiqib, 2-3
marta hosil olishni yo‘lga qo‘yish, “har bir kun - bu imkoniyat, har bir kun - bu
kelajak uchun poydevor” - g‘oyasi asosida mahsulot yetishtirishni samarali tashkil
qilish  bo‘yicha  Qoraqalpog‘iston  Respublikasi  Qishloq  xo‘jaligi  vazirligi,  Suv
xo‘jaligi  vazirligi,  Qoraqalpog‘iston  fermer,  dehqon xo‘jaliklari  va  tomorqa  yer
egalari kengashi hamda Veterinariya va chorvachilikni rivojlantirish qo‘mitasining
takliflari ma’qullansin.

2. Quyidagilar:

Qoraqalpog‘iston  Respublikasi  tumanlarida  2023-yilda  “Bir  mahalla  bir
mahsulot” tamoyili  asosida bir xil  turdagi mahsulot yetishtirish yo‘lga qo‘yilgan
mahallalar to‘g‘risida ma’lumot 1-ilovaga muvofiq;

Qoraqalpog‘iston  Respublikasi  tumanlarida  2023-yilda  “Bir  mahalla  bir
mahsulot”  tamoyili  asosida  bir  xil  turdagi  mahsulot  yetishtirishga
ixtisoslashtiriladigan  mahallalar  to‘g‘risidagi  prognoz  ko‘rsatkichlar  2-ilovaga
muvofiq;

Qoraqalpog‘iston  Respublikasi  tumanlarida  2024-yilda  aholi  tomorqa
yerlarida  tashkil  etilishi  rejalashtirilgan  ixcham  issiqxonalar  bo‘yicha  prognoz
ko‘rsatkichlar 3-ilovaga muvofiq;

2024-yilda suv ta’minoti  og‘ir  hududlardagi  tomorqa yer  egalarining ekin
maydonlarini  sug‘orish uchun arteziyan quduqlarini  qazish to‘g‘risidagi  prognoz
ko‘rsatkichlar 4-ilovaga muvofiq;

Qoraqalpog‘iston  Respublikasida  2024-yilda  bog‘  va  uzumzorlar  orasiga
ekilgan ekinlardan olinadigan mahsulotlar rejasi 5-ilovaga muvofiq;

Qoraqalpog‘iston  Respublikasida  2023-2024-yillarda  paxta-to‘qimachilik
klaster  korxonalari  va fermer xo‘jaliklari  hisobidagi ichki  sug‘orish tarmoqlarini
betonlashtirish ko‘rsatkichlar 6-ilovaga muvofiq;

Qoraqalpog‘iston  Respublikasida  2023-2024-yillarda  xo‘jalik  ichki  nasos
agregatlarini  ta’mirlash,  eskirgan  nasoslarni  yangisiga  almashtirish  bo‘yicha
prognoz  ko‘rsatkichlar  7-ilovaga  muvofiq;

Qoraqalpog‘iston  Respublikasida  2023-2024-yillarning  kuz-qish  davrida
xo‘jalik ichki sug‘orish va kollektor-drenaj tarmoqlarini tozalash va ta’mirlash rejasi
8-ilovaga muvofiq;

O‘zbekiston Respublikasi  Vazirlar  Mahkamasining 2022-yil  23-dekabrdagi
703-sonli  qarori  asosida  agroklasterlar  boshqaruviga  beriladigan  suv  xo‘jaligi
obyektlari  ko‘rsatkichlar  9-ilovaga  muvofiq;

Qoraqalpog‘iston  Respublikasi  tumanlarida  faoliyat  yuritayotgan  “xalqchil
klaster”  paxta-to‘qimachilik  klasterlar  korxonalarining  tashabbuslari  bilan
2023-2024-yillarda  amalga  oshirilishi  belgilangan  tadbirlar  rejasi  10-ilovaga
muvofiq;

Qoraqalpog‘iston Respublikasida 2024-yilda chorvachilik va parrandachilik
yo‘nalishida yangidan kompleks tashkil etish rejasi 11-ilovaga muvofiq tasdiqlansin.

3.  Qoraqalpog‘iston  fermer,  dehqon  xo‘jaliklari  va  tomorqa  yer  egalari
kengashi tuman hokimliklari bilan birgalikda:

tomorqa xo‘jaliklari bilan agrosanoat klasterlari, tayyorlov, qayta ishlash
va eksportyor korxonalarni jalb etgan holda kooperatsiya aloqalarini tashkil etishga
ko‘maklashish;

aholi  xonadonlarida, parranda, kurka, quyon, qo‘y va echki hamda asalari
boqishni tashkil etish;

mahsulot yetkazib beruvchi va xizmatlar ko‘rsatuvchi tashkilotlar ro‘yxatini
shakllantirgan  holda,  joylarda  “tarqatish  va  mahsulotlarni  yig‘ib  olish  bo‘yicha
mobil xizmatlar” faoliyatini yo‘lga qo‘yish;

fermer xo‘jaliklari dala chetlariga ekin ekish ishlarini tashkil etish;

“xonadonbay” ishlash asosida hududlarning tuproq-iqlim sharoiti va hudud
aholisining tajribasidan kelib chiqqan holda tomorqa xo‘jaliklarini “Bir mahalla - bir
mahsulot” tamoyili asosida mahsulot yetishtirishga ixtisoslashtirish;

har  bir  mahallada  kooperatsiya  asosida  parranda,  quyonchilik,  qo‘y-
echkichilik, asalarichilik va boshqa qishloq xo‘jaligi mahsulotlarini yetishtirish bilan
shug‘ullanish istagini bildirgan yetakchi tadbirkorlarni aniqlash topshirilsin.

Shuningdek,  tomorqa  yer  uchastkalaridan  samarali  foydalanilishi  bo‘yicha
ishlarni manzilli tashkil etish maqsadida tomorqa yer egalari va kooperatsiyalarni
mahsulot  ishlab  chiqarishning  yangi  texnologiyalariga  o‘rgatish,  kooperatsiya
a’zolarining  yerlarida  agrotexnik  tadbirlar  monitoringini  o‘tkazish,  ishlab
chiqariladigan mahsulotlarning tashqi bozorlarda marketing tadqiqotlarini o‘tkazish
bo‘yicha qisqa muddatli amaliy o‘quv mashg‘ulotlarini tashkil etish bo‘yicha reja
ishlab chiqsin.

4.  Qishloq  xo‘jaligi  vazirligi,  Qishloq  xo‘jaligida  xizmatlar  ko‘rsatish
agentligining Qoraqalpog‘iston Respublikasi bo‘limi, Agroxizmatlar markazi tuman
hokimliklari bilan birgalikda:

iqtisodiy  samarasiz,  kam  hosilli,  yaroqsiz  mevali  bog‘  va  uzumzorlarni
aniqlash  maqsadida  mavjud  maydonlarni  har  yili  inventarizatsiya  qilish  hamda
inventarizatsiya natijasidan kelib chiqib,  hududlarning iqlim va tuproq sharoitini
inobatga  olib,  yangidan  tashkil  etiladigan  mevali  bog‘  va  uzumzorlarni  turlari
bo‘yicha joylashtirish rejasini ishlab chiqish;

xorijiy davlatlardan keltirilgan sovuqqa chidamli, hosildorligi yuqori mevali
bog‘  va  uzum  navlarini  «in-vitro»  laboratoriyalarida  hududlarning  tabiiy-iqlim
sharoitiga moslashtirib, yetishtirish choralarini ko‘rish;

tadbirkorlik subyektlariga mevali bog‘ va uzum plantatsiyalarida agrotexnik
tadbirlarini o‘tkazish, yangidan barpo etish va boshqa xizmatlarni ko‘rsatish;

shuningdek, bog‘ va uzumzorlar qator oralariga to‘liq to‘qsonbosti usulida
qishloq  xo‘jaligi  ekinlarini  ekish  ishlarini  tashkil  etib,  qo‘shimcha  mahsulot
yetishtirish  choralarini  ko‘rish  topshirilsin.

5.  To‘rtko‘l,  Ellikqal’a va Kegeyli  tumani hokimliklari  2023-2024-yillarda
“Oltiariq tajribasi” asosida yangidan uzum plantatsiyalarini tashkil etsin.

6. Tuman hokimliklari Suv xo‘jaligi vazirligi bilan birgalikda suv xo‘jaligi
sohasida paxta-to‘qimachilik yo‘nalishida faoliyat  yuritayotgan “xalqchil  klaster”
korxonalari  tomonidan  quyidagi  tadbirlarni  tegishli  tartibda  amalga  oshirilishini
nazoratga olish, jumladan:

63 dona xo‘jalik ichki nasos agregatlari ta’mirlash, 62 dona eskirgan nasos va
63 dona elektrodvigatellarni yangisiga almashtirish;

300,4 km dan ortiq sug‘orish tarmoqlarini betonlashtirish, 1,382 ming km
xo‘jalik  ichki  sug‘orish  va  kollektor-drenaj  tarmoqlari  ko‘l  kuchi  hamda
mexanizmlar  yordamida  tozalab,  ta’mirlash  ishlarini  amalga  oshirish;

15,505 ming km kollektor-drenaj tarmog‘i va 25 ta nasos stansiyalari davlat
sheriklik shartlari asosida klasterlar korxonalari boshqaruviga berilishini ta’minlash;

Shuningdek, ushbu tadbirlarning amalga oshirilishi natijasida kelgusi yilda
267 mln m3  suvni tejalishi va o‘z navbatida 1 mln kVt elektr energiyasi iqtisod
qilinishiga erishish.

7. Tuman hokimliklari Qishloq xo‘jaligi vazirligi bilan birgalikda “xalqchil
klaster”  paxta-to‘qimachilik  klasterlarining  tashabbuslari  bilan  quyidagi
tadbirlarning  ijrosini  tegishli  tartibda  tashkil  qilish,  jumladan:

40 ming gektar qishloq xo‘jaligidagi foydalanishdan chiqqan yerlarni qayta
foydalanishga kiritish;

aholiga  issiqxona  sharoitida  qishloq  xo‘jaligi  mahsulotlarini  yetishtirishni
yo‘lga qo‘yish maqsadida 100 gektar maydonda issiqxona tashkil etish;

chorvachilikda  mahsuldor  naslli  mol  zotlarini  ko‘paytirish,  xalqimiz
dasturxonini sifatli go‘sht va sut mahsulotlari bilan ta’minlash maqsadida 10 ming
bosh chorva mollarini boqishni yo‘lga qo‘yish;

asalarichilik  faoliyatini  samarali  tashkil  etish,  qishloq  xo‘jaligi  ekinlari
hosildorligini  oshirishda  asalari  bilan  changlatish  amaliyotini  keng  joriy  etish;

paxta maydonlarining har bir konturidan analizlar olib, paxta hosildorligini
oshirish bo‘yicha qo‘shimcha agrotexnik tadbirlar belgilash tizimi yo‘lga qo‘yish
maqsadida tuproq analizi laboratoriyalarini tashkil etish.

8.  Qoraqalpog‘iston  Respublikasi  sovutkichli  sig‘imlar  uyushmasi  Nukus
shahri va tuman hokimliklari bilan birgalikda:

Nukus  shahri  va  tumanlarda  taqchillik  ehtimoli  aniqlangan asosiy  turdagi
qishloq xo‘jaligi va oziq-ovqat mahsulotlarining zaxirasini yaratish;

taqchillik  sezilgan  hududlarda  faoliyat  yuritayotgan  chakana  savdo
shoxobchalari, yirik savdo markazlari va dehqon bozorlari bilan hamkorlikda ularga
asosiy turdagi qishloq xo‘jaligi va oziq-ovqat mahsulotlarini tizimli yetkazib berish;

asosiy  turdagi  oziq-ovqat  va  qishloq  xo‘jaligi  mahsulotlarini  saqlashga
ixtisoslashgan  sovutkichli  sig‘imlar,  shuningdek,  dehqon  bozorlarining
sovutkichli  sig‘imlarini  manzilli  ro‘yxatini  shakllantirish hamda doimiy ravishda
yangilab borish choralarini ko‘rsin.

9. Veterinariya va chorvachilikni rivojlantirish qo‘mitasiga:

tuman hokimliklari bilan birgalikda chorvachilikni yanada rivojlantirish va
chorva ozuqa bazasini mustahkamlash maqsadida har bir tumanda kamida 1 tadan
go‘sht va sut mahsulotlarini yetishtiruvchi va qayta ishlovchi korxonalar tomonidan
aholi  xonadonlariga  kooperatsiya  usulida  chorva  mollari  yetkazib  berishni  va
yetishtirilgan mahsulotlarni qayta ishlash va sotishni tashkil etish;

Qishloq xo‘jaligi vazirligi bilan birgalikda o‘zlashtiriladigan va bo‘sh turgan
yer maydonlarini aholi xonadonlariga kooperatsiya usulida chorva mollari yetkazib
berishni va yetishtirilgan chorva mahsulotlarini qayta ishlashni tashkil etgan go‘sht
va sut mahsulotlarini yetishtiruvchi va qayta ishlovchi korxonalarga, aholiga chorva
ozuqasini yetkazib berish sharti bilan, chorva bosh soniga mutanosib ravishda ozuqa
yerlarining ochiq elektron tanlov asosida ijaraga berilishini ta’minlash;

Suv xo‘jaligi vazirligi bilan birgalikda har bir tumanning konturlari kesimida
vegetatsiya davrida ozuqabop ekin turlarining suvga bo‘lgan talabidan kelib chiqib,
suv limitlarini yetkazib berish choralarini ko‘rish hamda kundalik ravishda yangilab
boriladigan  sug‘orish  grafiklari  haqida  xabardor  etib  borilishini  ta’minlash
topshirilsin.

         10. Mazkur qarorning ijrosini nazorat qilish Qoraqalpog‘iston Respublikasi
Vazirlar Kengashi Raisining o‘rinbosari D.Kaypov zimmasiga yuklatilsin.

Qoraqalpog'iston
Respublikasi Vazirlar

Kengashi Raisi

F.Ermanov

Qoraqalpogʼiston Respublikasi Vazirlar
Kengashining

2023-yil 18-noyabrdagi
413-13-0-Q/23-son qaroriga

1-ilova

Qoraqalpogʼiston Respublikasi Vazirlar
Kengashining

2023-yil 18-noyabrdagi
413-13-0-Q/23-son qaroriga

2-ilova

Qoraqalpogʼiston Respublikasi Vazirlar
Kengashining

2023-yil 18-noyabrdagi
413-13-0-Q/23-son qaroriga

3-ilova

Qoraqalpogʼiston Respublikasi Vazirlar
Kengashining

2023-yil 18-noyabrdagi
413-13-0-Q/23-son qaroriga

4-ilova

Qoraqalpogʼiston Respublikasi Vazirlar
Kengashining

2023-yil 18-noyabrdagi
413-13-0-Q/23-son qaroriga

5-ilova

Qoraqalpogʼiston Respublikasi Vazirlar
Kengashining

2023-yil 18-noyabrdagi
413-13-0-Q/23-son qaroriga

6-ilova

Qoraqalpogʼiston Respublikasi Vazirlar
Kengashining

2023-yil 18-noyabrdagi
413-13-0-Q/23-son qaroriga

7-ilova

Qoraqalpogʼiston Respublikasi Vazirlar
Kengashining

2023-yil 18-noyabrdagi
413-13-0-Q/23-son qaroriga

8-ilova

Qoraqalpogʼiston Respublikasi Vazirlar
Kengashining

2023-yil 18-noyabrdagi
413-13-0-Q/23-son qaroriga

9-ilova

Qoraqalpogʼiston Respublikasi Vazirlar
Kengashining

2023-yil 18-noyabrdagi
413-13-0-Q/23-son qaroriga

10-ilova

Qoraqalpogʼiston Respublikasi Vazirlar
Kengashining

2023-yil 18-noyabrdagi
413-13-0-Q/23-son qaroriga

11-ilova


